
Annar fundur foreldraráðs 2020-2021. Eftirtalin mál voru til umræðu:
1. Starfsmannahald
- Starfsánægjukönnun.
Rætt var um starfsánægjukönnun sem búið er að leggja fyrir og niðurstöður væntanlegar. Fréttum af því á næsta fundi. 
- Starfsandi.
Kristín leikskólatjóri sagði starfsandann í leikskólanum mjög góðan þrátt fyrir að vera ekki með niðurstöður úr könnuninni til rökstuðnings. Starfsmenn almennt sáttir og samvinna góð þar sem leitað væri lausna alla daga. 
- Menntun starfsfólks 
Rætt var um menntunarstig starfsfólks á Ökrum sem er og hefur verið allskonar eins og gengur og gerist í leikskólum. Allir deildarstjórar Akra eru menntaðir leikskólakennarar, leikskólastjóri, sérkennslustjóri og nýútskrifaður þroskaþjálfi er á meðal starfsfólks sem eru með menntun sem snýr að leikskólakennslu/starfi. Annað starfsfólk með ýmsan grunn og reynslu og 3 starfsmenn á leikskólanum eru í námi samhliða starfi á Ökrum. Tveir þeirra hætta hins vegar um áramót og eru atvinnuumsóknir alla jafna á vefnum sem skila takmörkuðum árangri, því miður. 
-Starfsmannastefna
Stuttlega rætt um starfsmannastefnu og hvort slík væri til staðar. Kristín sagði Akra starfa undir hatti Garðabæjar og þar væri vel haldið utan um stefnur á vinnustöðum starfsmanna Garðabæjar. Þar nefndi hún starfsmannasáttmála sem heldur utan um góð samskipti sem skipta talsverðu máli hvað vinnustaðamenningu varðar. Einnig væri stefna sem snýr að því að hvetja starfsmenn til endur- og símenntunar og lagt upp úr því að fólk sæki sér fræðslu og námskeið við hæfi eins og kostur er.
2. Menntadagur 2020 í Garðabæ
· Lítið fór fyrir Menntadeginum þetta árið þar sem Covid-heimsfaraldur hefur heldur betur sett strik í reikninginn. Hver og einn leikskóli útfærði þann dag hjá sér og vann að ýmsum verkefnum innanhúss. Almennt hefur verið mikil ánægja með þennan Menntadag hjá Garðabæ og hann nýst starfsfólki vel. Garðabær hefur staðið vel að þessum degi undanfarin ár og því talsverður missir í ár að hann var ekki haldinn með hefðbundnu sniði.
3. Önnur mál 
· Stytting vinnuvikunnar
Við ræddum um önnur mál sem að þessu sinni snúa að stóru verkefni hvað skipulag varðar. Stytting vinnuvikunnar blasir við og að mörgu að huga en samráðshópur hefur hisst og mun hittast reglulega til að fara yfir hugmyndir og tillögur hvað þetta varðar. Á Ökrum hefur verið ákveðið að starfsmenn í fullu starfi fái styttingu sem nemur 65 mínútum á viku eða 130 mín aðra hvora viku. Kristín sagði mikilvægt að kaffitímar yrðu ekki seldir þar sem þeir eru mjög nauðsynlegir fyrir starfsfólk og hafa félagslegt gildi. Áætlað er að stytting vinnuvikunnar skerði faglegt starf sem minnst en því miður er ekki hjá því komist að fullu. Einn dagur í viku þar sem starfsfólk mætir seinna og á móti yrði vinnudagurinn styttri í hinn endann vikuna á eftir, þannig myndi þetta skiptast á milli vikna og deilda. Í hinni vikunni  er farið fyrr einn daginn sem þessum mínútum nemur. 
Kristín tók það hins vegar skýrt fram að þetta væri stórt púsluspil með tilliti til alls þess sem þarf að gæta að nú þegar. 
Í þessu samhengi hefur eitt foreldri óskað eftir að stytta vistunartíma barns síns að sögn Kristínar, þar sem foreldrið er sjálft farið að vinna styttri daga og fögnum við því mjög. Stytting vinnuvikunnar á þegar uppi er staðið að stytta vinnudag allra fjölskyldumeðlima ef svo má að orði komast og því verður fróðlegt að sjá hvað gerist þegar reynsla kemur á styttingu vinnuvikunnar heilt yfir í samfélaginu. Guðlaugur spurði hvort hægt yrði að stytta vistunartíma barns síns einn dag en ekki alla og ætlaði Kristín að kanna það. Venjan hefur hins vegar að vistunartími barns er sá sami alla daga vikunnar. 
· Öryggismál
Stuttlega rætt um öryggismál sem snúa að hliðinu inn og út úr garðinum í leikskólanum. Síðasta vetur kom upp atvik þar sem tveir drengir opnuðu hliðið og komust óséðir út af leikskólalóðinni. Þeir sáust sem betur fer tímanlega úti á bílaplani en Helga spurði hvort leikskólinn hefði eitthvað skoðað öryggismál þessu tengdu. Kristín sagði málið hafa verið skoðað og úrræði nefnd til þess að koma í veg fyrir atvik af þessu tagi. Hún sagðist koma þessu áleiðis til viðeigandi aðila og hún myndi kanna möguleikann á að fá betri læsingu á hliðið. Í framhaldi af þessu sagðist Kristín minna starfsfólk á að hafa athyglina á réttum stöðum þegar börn eru á útisvæði. 
· Í lokin
Hrós fyrir betrumbætt upplýsingaflæði leikskólans en meðlimir í foreldraráði voru sammála um að það væri heilmikill munur á því hvernig og hversu oft hagnýtar upplýsingar væru að berast foreldrum. Kristín hefur sjálf tekið að sér að senda út fréttabréf þegar við á, um það bil hálfsmánaðarlega en hún sagði deildarstjóra einnig gera það hver fyrir sína deild. Það hefur sannarlega skilað sér og foreldrar almennt ánægðir með það. 
Rafræn foreldrasamtöl gengu vel í haust og allir sammála um að möguleikinn á að senda út einblöðung um stöðuna hjá barninu og funda í gegnum tölvu kæmi sennilega til með að verða algengari kostur í framhaldinu. Það að geta nýtt tímann vel án þess að þurfa að fara úr vinnu er mikill kostur fyrir flest alla.
Næsti fundur foreldraráðs verður haldinn í byrjun janúar. 

